
Shri Mahakalabhairava Kavacham

శ్రీమహాకాలభైరవకవచమ్ 

శ్రీగణేశాయ  నమః ।
శ్రీభైరవ   ఉవాచ ।
అధునా శ‍ృణు వక్ష్యామి కవచం మన్త్రగర్భకమ్  ।
మహాకాలస్య దేవస్య మహాభయ నిబర్హణమ్  ॥
ఓం అస్య శ్రీమహాకాలభైరవకవచమన్త్రస్య    శ్రీమహాదేవ  ఋషిః,
జగతీ ఛన్దః , శ్రీమహాకాలభైరవో   దేవతా,

హూం బీజం,హ్రీం  శక్తిః , ప్రసీద  ప్రసీద  కీలకమ్ ।
సర్వేష్ట కామనా సిధ్యర్థే ,ఆత్మనః ధర్మార్థకామమోక్షార్థే
శ్రీమహాకాలభైరవప్రీత్యర్థే    కవచ పాఠే వినియోగః ॥
అథ కరన్యాసః -
ఓం హ్రాం  అఙ్గుష్ఠాభ్యాం   నమః ।
ఓం హ్రీం  తర్జనీభ్యాం  నమః ।
ఓంహ్రూం  మధ్యమాభ్యాం నమః ।
ఓం హ్రైం  అనామికాభ్యాం నమః ।
ఓం హ్రౌం  కనిష్ఠికాభ్యాం  నమః ।
ఓం హ్రః  కరతలకరపృష్ఠాభ్యాం  నమః ॥
అథాఙ్గన్యాసః  -
ఓం హ్రాం  హృదయాయ నమః ।
ఓం హ్రీం  శిరసే స్వాహా ।
ఓంహ్రూం  శిఖాయై వషట్ ।
ఓం హ్రైం  కవచాయహుమ్ ।
ఓం హ్రౌం  నేత్రత్రయాయ   వౌషట్ ।
ఓం హ్రః  అస్త్రాయ  ఫట్ ॥
అథ ధ్యానమ్ ౧ -

నీలజీమూతసఙ్కాశం మహాభయత్రిలోచనమ్  ।

నీలకణ్ఠం  ఖడ్గచర్మవరాభయధరం  భుజైః  ॥
పినాక శూల ఖట్వాఙ్గతోమరాత్విభ్రతం   విభుమ్ ।
ప్రాస  పట్టిస  హస్తం వై మహాకాలం స్మరామ్యహమ్ ॥
అథ ధ్యానమ్ ౨ -

ఉదిజీమూతసఙ్కాశం మహాకాలం త్రిలోచనమ్  ।
కపాలఖట్వాఙ్గధరం  వరాభయకరం సదా ॥
శూలతోమరహస్తఞ్చాభయదం సాధకేష్టదమ్  ।
ప్రాస  పట్టిస  హస్తం వై మహాకాలం స్మరామ్యహమ్ ॥
కూర్చయుగ్మం శిరః పాతు మహాకాలోమమావతు ।
మహాకాలప్రసీదేతిద్వయం  మేవ్యాల్లలాటకమ్  ॥ ౧॥
మాయాద్వయం భ్రువౌపాతు  సదాశివోమమావతు ।
ఠద్వయమ్మేవతాన్నేత్రే నీలకణ్ఠోవతాత్సదా  ॥ ౨॥
సర్వమన్త్రం  శ్రుతీమేవ్యాత్కపర్దీ  సర్వతోవతు ।
తారం మే పాతు గణ్డౌ చ త్రిలోచనోవతాన్మమ  ॥ ౩॥
మాయాయుతశ్చమే నాసాం దేవోవ్యాత్ త్రిపురాన్తకః  ।
లక్ష్మీ ముఖన్తథౌష్టౌ మే పాయాదన్ధకనాశకృత్  ॥ ౪॥
వాగ్బీజం మోహనం పాయాద్ హాటకేశ్వరభైరవః  ।
హృజ్జబీజం  కన్ధరన్తు  పాయాత్కాలాన్తకః సదా ॥ ౫॥
శక్తిబీజం  గలమ్పాతు దేవః కామాన్తకో మమ ।
మహాకాలభైరవాయేత్యేతత్స్కన్దౌ  మమావతు ॥ ౬॥
పృష్ఠస్థలే   సదావ్యాన్మే భూతనాయక భైరవః  ।
శ్మశానస్థోః  పాతు నఖాన్మమాఙ్గులి  సమన్వితామ్ ॥ ౭॥
స్తనౌ దిగమ్బరః పాతు వక్షః పశుపతిర్మమ ।
కుక్షిం పాతు మహాకాలో శూలీ పృష్ఠం  మమావతు ॥ ౮॥
శిశ్నమ్మే శఙ్కరః పాతు గుహ్యం గుహ్యేశవల్లభః  ।
జ్వలత్పావకమధ్యస్థః  కటిం పాతు సదా మమ ॥ ౯॥
ఊరూమేవ్యాద్భస్మశాయీ జాగర్థకశ్చ  జానుని ।
జఙ్ఘేమేవ్యాత్కాలరుద్రో  గుల్ఫౌ జటాధరోవతు ॥ ౧౦॥

పాదౌమేవ్యాన్మహాతేజః శూలఖడ్గధరోవ్యయః  ।
పాదాదిమూర్ధపర్యన్తం  పాతు కాలాగ్నిభైరవః  ॥ ౧౧॥
శిరసః పాదపర్యన్తం సద్యోజాతో మమావతు ।
రక్షాహీనం నామహీనం వపుః పాతు సదాశివః ॥ ౧౨॥
పూర్వేవలవికరణో దక్షిణే కాలశాసనః ।
పశ్చిమే పార్వతీనాథోశ్చుత్తరేమాం మనోన్మనః ॥ ౧౩॥
ఐశాన్యామీశ్వరః పాయాదాగ్నేయామగ్నిలోచనః ।
నైరృత్యాం  శమ్భురవ్యాన్మాం వాయవ్యాం వాయువాహనః ॥ ౧౪॥
ఊర్ధ్వం  బలప్రమథనః  పాతాలే పరమేశ్వరః ।
దశదిక్షు సదా పాతు మహాకాలోతిభీషణః ॥ ౧౫॥
రణే రాజకులే ద్యూతే విషమే ప్రాణసంశయే  ।
పాయాత్కాలో మహారుద్రో దేవదేవో మహేశ్వరః ॥ ౧౬॥
ప్రభాతే  పాతుమాం బ్రహ్మా  మధ్యాహ్నే భైరవోవతు  ।
సాయం సర్వేశ్వరః పాతు నిశాయాం నిత్యచేతనః ॥ ౧౭॥
అర్ధరాత్రే  మహాదేవో నిశాన్తేసు మహోదయః ।
సర్వదా సర్వథా పాతు మహాకాలః మహాప్రభుః  ॥ ౧౮॥
ఇతీదం కవచం దివ్యం త్రిషు  లోకేషు దుర్లభమ్  ।
పుణ్యం పుణ్యప్రదం  దివ్యం మహాకాలాధిదైవతమ్  ॥ ౧౯॥
సర్వమన్త్రమయం  గుహ్యం సర్వతన్త్రేషు  గోపితమ్ ।
సర్వసారమయం దేవి సర్వకామఫలప్రదమ్  ॥ ౨౦॥
య ఇమం పఠేన్మన్త్రీ కవచం వాచయేత్తథా ।
తస్య హస్తే మహాదేవి త్ర్యమ్బకస్యాష్టసిద్ధయః    ॥ ౨౧॥
రణే ధృత్వాచరేద్యుద్ధం  హత్వాశత్రుఞ్జయం   లభేత్ ।
ధనం హృత్వా జయం దేవి సప్రాప్స్యతి  సుఖీ పునః ॥ ౨౨॥
మహాభయే మహారోగే మహామారీ భయే తథా ।
దుర్భిక్షే శత్రు సఙ్ఘాతే  పఠేత్కవచమాదరాత్ ॥ ౨౩॥
సర్వం తత్ప్రశమయాతి మహాకాలప్రసాదతః  ।

పుత్రార్థీ  లభతే పుత్రాత్విద్యా  మాప్నోతి సాధకః ॥ ౨౪॥
ధనమ్పుత్రాంసుఖంలక్ష్మీమారోగ్యం  సర్వసమ్పదః ।
ప్రాప్నోతి  సాధకః సద్యోదేవి సత్యం న సంశయః ॥ ౨౫॥
ఇతీదం కవచం దివ్యం మహాకాలస్య సర్వదా ।
గోప్యం సిద్ధిప్రదం   గుహ్యం గోపనీయ స్వయోనివత్ ॥ ౨౬॥
అశాన్తాయ చ క్రూరాయ  శఠాయా దీక్షితాయ చ ।
నిఃశ్రద్ధాయాపి   ధూర్తాయ న దాతవ్యం కదాచన ॥ ౨౭॥
నదద్యాత్పరశిష్యేభ్యోః పుత్రేభ్యోఽపి  విశేషతః ।
రహస్యం మమ సర్వస్వం గోప్యం గుప్తతరం కలౌ ॥ ౨౮॥
స్కన్దస్యాపి  మయానోక్తం తవోక్తం భావనావశాత్ ।
దుర్జనాద్రక్షణీయ   చ పఠనీయ మహర్నిశమ్ ॥ ౨౯॥
శ్రోతవ్యం  సాధకముఖాద్రక్షణీయం  స్వపుత్రవత్  ।
ఇత్యేష పటలో దివ్యో వర్ణితోఖిలసిద్ధికృత్   ॥ ౩౦॥
పాలనీయః ప్రయత్నేన  రక్షితవ్యః సదాశివే ।
సంసారార్ణవ  మగ్నానాముపాయః పరమః స్మృతః ॥ ౩౧॥
భక్తిహీనా అపుత్రాయ  న దాతవ్యం కదాచన ।
ఇతి శ్రీవిశ్వనాథసారోద్ధారేతన్త్రే   ఉత్తరఖణ్డే  మన్త్రప్రదీపికాయాం 
శ్రీకామేశ్వరరహస్యే  షడామ్నాయనిర్ణయే  శ్రీమహాకాలపఙ్చాఙ్గే
శ్రీమహాకాలభైరవ   మన్త్రగర్భకవచం  సమాప్తమ్ ॥

